Verslawing
Week /



Dit is baie belangrik om wanneer jy verslaafde mense beraad te onthou dat jy
nie God se werk hoef te probeer doen nie. Ons werk as beraders is om mense
- ook verslaafdes - met geduld lief te hé sodat hulle by God self sal uitkom -

die Verlosser wat alleen mense kan bevry van die bande wat hulle bind.

Dikwels word mense met verslawings geéttiketeer, gestigmatiseer en vermy.
Jesus het Hom egter ontferm oor mense wat deur die Joodse samelewing
verwerp is, bv. oor nie-Jode, tollenaars, melaatses, kinders, vrouens en
prostitute. Hy het s6 met hulle geidentifiseer, dat Hy uitgeskel is as 'n
verslaafde: 'n “vraat” en “wynsuiper” (Matteus 11:19). Ons moet ons sondige
hokkie-denke aflé en soos Jesus ‘n verhouding bou met verslaafdes (Markus
2:17).



Ons roeping/taak is

¢ om ons naaste lief te he ongeag wie hy/sy is Gal 5:22 22Maar die vrug wat
die Gees voortbring, is: liefde, vreugde, vrede, geduld, vriendelikheid,
goedheid, getrouheid, 23sagmoedigheid en selfbeheersing. Teen sulke dinge
is daar nie 'n wet nie.

¢ Iemand te aanvaar waar hy / sy is (Romeine 15:7 7Aanvaar mekaar dan,
soos Christus julle ook aanvaar het. So sal julle God verheerlik.) - nie die
sondige gedrag en denke nie;

¢ empatie te hé (jou in sy/haar skoene stel) (1 Korintiérs 9:20);

¢ met sy / haar swakhede te identifiseer (Galasiérs 6:1; Hebreérs 4:14-16);
1 Broers en susters, wanneer iemand in die een of ander sonde verval, moet
julle wat deur die Gees gelei word, daardie persoon nederig reghelp. Wees
baie versigtig dat jy nie ook versoek word nie. 2 Help ander gelowiges wat

swaarkry, en gee so uitvoering aan Christus se liefdeswet.



Ons roeping/taak is

¢ jou eie stryd teen verslawing op ‘n toepaslike manier te deel 1 Timoteus 1:15 5 Dit is
‘n betroubare boodskap, een wat verdien om ten volle aanvaar te word: Christus Jesus het
in die wéreld gekom om sondaars te red, en ek was die ergste van hulle almal. 16 Maar
juis daartoe was God my genadig dat Christus Jesus aan my, die ergste sondaar van almal,
God se groot geduld kon illustreer en my as voorbeeld kon gebruik vir hulle wat nog sal glo
en so die ewige lewe sal ontvang;

¢ naby te staan deur opregte belangstelling en betrokkenheid (1 Korintiérs 12:25-26 ;

Filippense 2:4; Kolossense 3:12); 1 Kor 12: 25 Gevolglik heers daar harmonie in ons
liggaam en al die liggaamsdele sorg saam vir mekaar. 26 As een ledemaat swaarkry, kry
al die ledemate saam swaar, en as een ledemaat vereer word, juig al die lede saam.

+ die nodige afstand te hou deur sy/haar unieke roeping te respekteer Ef 2:10 10 want ons
is God se handewerk. Hy het ons in ons eenheidsband met Christus Jesus s6é gemaak dat
ons die goeie werke wat Hy vir ons bestem het, kan uitlewe.

¢ hom / haar aan God verantwoordbaar te stel ongeag sy /haar reaksie daarop

(Galasiérs 6:5 ) Ons weet tog: Almal sal oor hulleself verantwoording moet doen.
Omdat dit soms lank neem om die mag van ‘n verslawing te breek, sal die berader bereid

moet wees om oor ‘n lang tydperk betrokke te bly.



Wat is hierdie Bybelse roete om weer in Christus identiteit te kry?

Hierdie roete het 8 vrae of fases:

Wat gebeur met my?

Hoe reageer ek?

Wat wil ek hé/vrees?

Wat is die gevolge?

Wat is waar? Die Woord

Hoe verander my diepste motiewe?

Hoe kan ek opbouend reageer?

Wat is die gevolge van so 'n lewe?



Ons gaan die Bybelse roete loop met ons verstaan van verslawing (die 8 vrae
wat ons vra oor 'n tyd heen sodat ons instrumente in die Here se hande kan

Wees:

Wat gebeur met die verslaafde?
Eksterne situasie

Hoe was die omstandighede in die gesin waar die persoon groot
geword het? Hoe was die sy/haar verhouding met pa en ma?

Was daar verslawings by ouers, grootouers, of by ander familielede?
Op watter manier was daar in die verslaafde se lewe die afwesigheid
van: liggaamlike versorging, belangstelling, aanvaarding,
aanmoediging om potensiaal te ontwikkel?

Is hy/sy mishandel (fisies,emosioneel, verbaal), seksuele misbruik?
Wat is die persoon se huidige verhoudinge in huwelik, gesin, familie;
druk van portuurgroep of vriende; beroepseise; geldelike posisie;
verliese; kulturele diskoerse?

Wat verwag hy/sy van die toekoms: bv. geboorte van ‘n kind, verlies

van werk, aftrede, verlating van huis, egskeiding, ens.?



Interne Situasie
Die mens het (interne) energie nodig om (eksterne) stressors te hanteer, bv.:

e Normale lewensoorgange soos grootword, skooltoe gaan, huis verlaat,
begin werk, trou, kinders kry & grootmaak en aftrede.

e Traumas soos die dood van 'n huweliksmaat, egskeiding, verkragting,
gesinsprobleme, tronkstraf, dood van ‘n naby familielid, ernstige besering
of siekte, afdanking, kaping, roof en bankrotskap.

e Groot veranderinge soos pandemies, oorlog, natuurrampe, politieke en
ekonomiese omwentelinge, verandering van werk (verskuiwing of

heropleiding).

Die natuur voorsien nie altyd die nodige energie nie - veral deur die mens se
optrede (besoedeling/chemikalie€) Gevolglik bevat groente en vrugte nie meer
die nodige voedingstowwe nie. Voorbereide kos is verfynd en bevat ook nie die
nodige voedingstowwe nie. As gevolg van besoedeling plaas gifstowwe druk op

die liggaam se metabolisme.



Hoe ontstaan tekorte? Daar is drie oorsake: oorerwing, verwerwing en induksie.
e Oorerwing:

Liggaamselle met te min mitochondria (energiefabriekies) en ‘n onvermoé om
ensieme te produseer, word oorgeérf. Energie tekorte kom in families voor en word
vererger wanneer mense met soortgelyke lae energie-vlakke met mekaar te trou.

e Verwerwing:

Energietekorte word verwerf deurdat selle, weefsel, organe of sisteme tydens of na
geboorte beskadig is.

e Induksie:

Energietekorte en defektiewe selfunksionering word geinduseer deur inneem van
gifstowwe, sekere medikasie, ‘n lae vet-dieet, stres en verslawings.
Eksperimentering met middels kom voor by oa jong mense wat behoefte het aan
aanvaarding en maklik toegee aan groepsdruk. Misbruik veroorsaak tekorte en die
ensieme wat nodig is om kos om te skakel na energie, word nou gebruik om die
chemiese middels of oormatige oordragstowwe in die brein af te breek. Persone met

verslawings toets laag op die energie-blokkasie skaal.

Dokters en behandelingsentra gebruik ensiem-aanvullings om tekorte aan te vul.



Hoe reageer die verslaafde op sy situasie, dws wat met hom gebeur het?

Verslawingsgedrag (afhanklikheid van middels of gedrag) is die persoon se reaksie
(strategie) op wat met hom gebeur het/ of nou gebeur of wat hy vrees gaan
gebeur. Dit kan iets wees wat ander aan hom gedoen het of wat hy/sy/ liggaamlik

ervaar - soos ‘n chroniese moegheid of ander liggaamlike gebreke.

Die verslaafde kies om sy/haar omstandighede en liggaamlike tekorte met

verslawingsgedrag te hanteer.

Die persoon het agtergekom dat ‘n bepaalde aktiwiteit (bv oefen, dobbel, orgasme)
of gebruik van middels (sjokolade, nikotien, alkohol) ongemak ophef en plesier /
euforie verskaf. Die gedrag of middel stimuleer die afskeiding van oordragstowwe

in die brein wat as gemak / behaaglikheid, plesier en ontspannenheid ervaar word.



Hoe reageer die verslaafde op sy situasie, dws wat met hom gebeur het? (vervolg)

Voorbeelde van oordragstowwe wat afgeskei word:

e Adrenalien deur: dobbel, werkolisme, internetverslawing.

e Dopamien deur: meeste chemiese middels, bv. alkohol en nikotien, dagga en
braking.

e Endorfiene deur: oefen, seks, morfien, heroien.

e Serotonien deur: dagga, ecstasy, kokaien, geweld, en om te vas.

Die herhaling van die gedrag (bv. dobbel) of middel (alkohol) lei tot die verhoogde
afskeiding van die oordragstowwe. Die brein is genoodsaak om die ko-ensiem
NAD uit ander brein- en liggaamsdele te neem om die oormatige oordragstowwe

af te breek.

Die gevolg is groter NAD-tekorte in die liggaam, groter moegheid / ongemak en *n
groter sug (“craving”) na gemak en so begin ‘n kroniese gedragspatroon /

middelmisbruik.



Hoe reageer die verslaafde op sy situasie, dws wat met hom gebeur het? (vervolg)

Die persoon raak verslaaf, nie bloot aan die gedrag of middel nie, maar veral aan die

biochemiese effek daarvan in die brein.

Aangesien die euforiese effek kortstondig is, word die gedrag of middelgebruik herhaal.

Hardnekkige verslawing wat die persoon se lewe oorneem, is die tragiese gevolg.

Die gevolge van verslawing

Die dorings (verslawingsgedrag) wat die persoon dra, is destruktief soos bv. aggressie,
onttrekking, geweld, onverantwoordelike optrede.

« Die liggaam se energie-voorsiening word ernstig geknou en die liggaam word siek.
« Die naastes (huweliksmaat en ander gesinslede) word benadeel.

« Die persoon se beroepswerk en produktiwiteit word belemmer.

» Die geloofslewe word aangetas.



